
〈才謀。馳慶譽於朝端。别迎暉渥。敢祈寵衛。庸副翹瞻。謝州縣諸官狀。嚮承惠問。特荷勤渠。裁謝後時。悚慚增劇。邇惟履道無爽天和更覬寵珍。〉

〈前迓榮渥。謝信安軍通判馮國慱狀。近偶緹輿過從關壘。緒言開激。塵慊豁清。遽爾違仁。俄而浹日。豈圖損德之重。特枉好音之貽。承郡政之〉

〈優餘。寳哲躬而慶裕。忻瞻愧荷。交集于中。謝通判職方狀。伏念巖巖之表。乆鬱隃瞻。懇懇之誠。曠焉修問。不圖撝抑。猶賜齒存。枉珍襞之見誠〉

〈若話言之入耳。拜貺之辱。寘懷敢忘。恭以某官。量引百川材兼數器。逺民蒙福。喧馳敏政之聲。清議推髙。行副急才之召。蕭辰柔落。福履粹和。尤覬〉

〈寵珍。以需榮渥。謝瀛州鈐轄禮賓狀。伏讅祗膺宸眷。榮惣戎權。伏惟驩慰。恭以某官。風聲悚時。才智周物。素號詩書之將衆推帷幄之謀屢奏〉

〈膚公。已騰於雋望。惣司師律。允籍於通才。果被俞恩。寵陞要任。方圖修慶遽枉飛文。悚荷忻瞻。牢凝塵慊。謝瀛州王總管狀。竊髙盛名。殆兹有〉

〈日。欽挹俊表。邈焉無階。方從事於塞垣。幸蒙庥於戎府。敢圖撝抑。宻損牋封。荷隆禮之過勤。鏤蒙襟而增愧。恭以某官。忠貫金石。望髙嵩衡。才出十〉

〈人之英。世號一時之傑。運籌决勝。素韜堂上之竒。投壺雅歌。自有軍中之樂。佇陞邊最。别奉恩俞。敢覬寵珍。用符瞻頌。謝知原州朱六宅狀。嚮〉

〈自邊亭之别。俄驚歲籥之遷。脩問幾稀翹心徒切。敢謂勞謙之德。荐貽炙簡之文。仰服勤渠。第增愧悚。恭以某官。忠貫金石。望重嵩衡。出守名藩茂〉

〈凝於風績。入邊最。行被於恩華。敢覬珍頥。用符欽禱。謝隣近知州狀。蚤遊仕途。素髙於碩望。竊伏隣壤。未覘於光儀。矧託蔭之甚穠。第傃風〉

〈而增慕。恭以某官。才宏器慱。義峻仁温。帝所寵嘉。實廟中之寳鎮。時方𠋣重。為天下之金城。行奏最於嚴宸。别躋榮於要任。敢祈珍寵。前迓榮光。〉

〈代人謝王待制狀。蕞爾沉踪。恓然寒宦。自竊名於仕綴。蚤聞誼於朝端。伏况盛德日隆。英聲颷動。違辰結主。朝野共髙其才謨。奬善育材。士人事〉

〈識其風采。孤危無似。忻慕徒深。然附驥以馳。無因而致。執鞭而事。猶謂之榮。幸爾夤緣。適於願望。近獲趨於樂壤。得侍謁於精光。賁然謙德之鳴。煦〉

〈以善言之暖。寵加鈞盻。感極愚裏。違離之日未多。嚮徃之心已甚。謝曹比部狀。嚮趨樂國。獲奉精光。遽然而南。俄已彌月。雖宻親於壤制。阻前〉

〈侍於賓榮。恭惟順宅髙明。招來茀禄。伏况某官。美化之漸。振起於疲氓。和風之翔。均休於逺俗。顧惟愚闇。實在恩庥。嚮徃之心。瞻依莫及。謝杜寺〉


〈丞狀。伏讅錫命楓宸。躋榮棘寺。伏惟歡慶。恭以某官。政有違惠。行無小疵。升聞最績之成。俄被懋官之寵。庇之大邑。可盡通才。先辱飛文。豈勝感〉

